
Монгол Улсын Их Хурлын 2019 оны намрын ээлжит чуулганы
Хууль зүйн байнгын хорооны 2020 оны 01 дүгээр сарын 17-ны өдөр
/Баасан гараг/-ийн хуралдааны товч тэмдэглэл
 
Хууль зүйн байнгын хорооны дарга Х.Нямбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 39 минутад Төрийн ордны “Их эзэн Чингис хаан” танхимд эхлэв.
 
Чөлөөтэй: С.Бямбацогт, Д.Ганболд, Б.Дэлгэрсайхан, Н.Оюундарь, Н.Учрал, Л.Оюун-Эрдэнэ;

Эмнэлгийн чөлөөтэй: Ж.Батзандан;

Тасалсан: С.Эрдэнэ.
 
Нэг.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2019.12.27-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Санхүүгийн бодлогын газрын дарга Ц.Зоригтбат, мөн яамны Нягтлан бодох бүртгэлийн бодлогын газрын ахлах мэргэжилтэн Д.Даариймаа, Санхүүгийн зохицуулах хорооны Ажлын албаны дарга Т.Жамбаажамц, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Н.Жамъянхүү, Монголбанкны Санхүүгийн мэдээллийн албаны дэд дарга Т.Дуламсүрэн, Монголын мэргэшсэн нягтлан бодогчдын институтын дэд захирал Ш.Энхтүвшин нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 
Хуулийн төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн Х.Нямбаатар танилцуулав. 
 
 
Танилцуулгатай холбогдуулан Улсын Их Хурлын гишүүн Ц.Мөнх-Оргил, Ш.Раднаасэд нарын тавьсан асуултад Санхүүгийн зохицуулах хорооны Ажлын албаны дарга Т.Жамбаажамц, Монголбанкны Санхүүгийн мэдээллийн албаны дэд дарга Т.Дуламсүрэн нар хариулж, тайлбар хийв. 

Хуулийн төслийн талаарх зарчмын зөрүүтэй саналын томьёоллоор санал хураалт явуулав. 
Улсын Их Хурлын чуулганы хуралдааны дэгийн тухай хуулийн

23.2.2-т заасны дагуу хураалгах санал:
 
Х.Нямбаатар: Улсын Их Хурлын гишүүн Х.Нямбаатарын гаргасан,  Төслийн 2 дугаар зүйлийн “хуулийн” гэсний дараа 4 дүгээр зүйлийн 4.1.9 дэх заалтын “хуульч” гэсний өмнө “өмгөөлөгч” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  6
Татгалзсан: 

  5
Бүгд:


11
54.5 хувийн саналаар дэмжигдсэнгүй. 
Улсын Их Хурлын гишүүн Л.Энхболдын дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав. 
 

Х.Нямбаатар: Улсын Их Хурлын гишүүн Л.Энхболдын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан:

  2
Бүгд:


11
81.8 хувийн саналаар горимын санал дэмжигдлээ.
 
Горимын санал дэмжигдсэн тул санал хураалтыг дахин явуулъя. 
 
Зөвшөөрсөн: 
  9
Татгалзсан:

  2
Бүгд:


11
81.8 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 

Хуралдаан 20 минут үргэлжилж, ирвэл зохих 19 гишүүнээс 11 гишүүн ирж, 57.8 хувийн ирцтэйгээр 10 цаг 59 минутад өндөрлөв. 
   
   
Тэмдэглэлтэй танилцсан: 

Ц.АЛТАН-ОД 
МОНГОЛ УЛСЫН ИХ ХУРЛЫН 
2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 17-НЫ 
ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Х.Нямбаатар: - Хууль зүйн байнгын хорооны гишүүдийн ирц бүрдсэн тул Хууль зүйн байнгын хорооны 2020 оны 01 дүгээр сарын 17-ны өдрийн хуралдаан нээснийг мэдэгдье. 
Байнгын хорооны ирцэд орсон гишүүд Байнгын хорооны хуралдааны танхимд орж ирмээр байна. Байнгын хорооны ирцэд орсон гишүүд Байнгын хорооныхоо хуралдаанд орж ирмээр байна. Одоо санал хураах гэж байна. 
Ховд аймгаас сонгогдсон О.Батнасан гишүүнээс өөр орж ирсэн хүн алга байна. 

Хэлэлцэх асуудлыг танилцуулъя. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хийе. 

Хэлэлцэх асуудалтай холбоотой өөр саналтай гишүүн байна уу? Алга байна. 

Хэлэлцэх асуудалтай холбогдуулан Байнгын хорооны хуралдаанд оролцож байгаа албан тушаалтнуудыг танилцуулъя. Х.Булгантуяа Сангийн дэд сайд, Д.Баярсайхан Санхүүгийн зохицуулах хорооны дарга. Алга байна уу? Т.Жамбаажамц Санхүүгийн зохицуулах хорооны Ажлын албаны дарга, Ц.Зоригтбат Сангийн яамны санхүүгийн бодлогын газрын дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Т.Дуламсүрэн Монголбанкны Санхүүгийн мэдээллийн албаны дэд дарга, Ш.Энхтүвшин Монголын мэргэшсэн нягтлан бодогчдын институтын дэд захирал, Д.Даариймаа Сангийн яамны Нягтлан бодох бүртгэлийн бодлогын газрын ахлах мэргэжилтэн, Н.Жамьянхүү Хууль зүй, дотоод хэргийн яамны Хууль зүйн бодлогын газрын мэргэжилтэн гэсэн ийм албан тушаалтнууд оролцож байна. 
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлгийг хийе. 

Эцсийн хэлэлцүүлэгт бэлтгэсэн талаарх танилцуулгыг миний бие Та бүхэнд танилцуулъя. 

Байнгын хорооны дарга, эрхэм гишүүд ээ, 

Монгол Улсын Засгийн газраас 2019 оны 12 дугаар сарын 27-ны өдөр Улсын Их Хуралд өргөн мэдүүлсэн Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2020 оны 01 дүгээр сарын 16-ны өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 

Дээрх хуулийн төслүүдийн агуулга зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төслүүдэд нэмж тусган эцсийн хувилбарын төслийг бэлтгэлээ. 

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт оруулах тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн Та бүхэнд тараасан байгаа. 

Байнгын хорооны эрхэм гишүүд ээ, 

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт оруулах тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
Анхаарал тавьсанд баярлалаа. 

Танилцуулгатай холбогдуулж асуух асуулттай гишүүд байна уу? Ц.Мөнх-Оргил. Ш.Раднаасэд гишүүнээр тасаллаа. Ц.Мөнх-Оргил гишүүний микрофоныг өгье. 
Ц.Мөнх-Оргил: Баярлалаа. Хуулийн төслийг дэмжиж байгаа.

Би танилцуулагчаас биш энэ Санхүүгийн зохицуулах хорооноос нэг зүйл асуумаар байна. 

Энэ хуулийн нэмэлт, өөрчлөлтөөр бид нар Санхүүгийн зохицуулах хороон дээр үүрэгт ажил дээр нь Мөнгө угаах болон терроризмыг санхүүжүүлэхтэй тэмцэх тухай хуулийн хэрэгжилтийг хянаж шалгах үүрэг нэмж байгаа шүү дээ. 

Тэгэхээр Санхүүгийн зохицуулах хорооноос надад нэг хариулаад өгөөч. Одоо танайх орон тоо хэд байна? Нийт хэдэн байгууллага хэдэн төрлийн үйл ажиллагаанд хэдэн субьектэд хяналт тавьж байна. Энэ хууль батлагдсанаар энэ тоо хэдээр нэмэгдэх гэж байна. 

Тэгээд гуравт нь, одоо байгаа орон тоогоороо энэ хуулийг хэрэгжүүлээд явах бололцоо байна уу? 

Х.Нямбаатар: Ажлын хэсэг. 3 дугаар микрофон. Албан тушаалаа танилцуулаад. 

Т.Жамбаажамц: Ц.Мөнх-Оргил гишүүний асуултад хариулъя. Санхүүгийн зохицуулах хорооны Ажлын албаны дарга Т.Жамбаажамц байна. 

Санхүүгийн зохицуулах хороо бол банкнаас бусад санхүүгийн салбар дээрх хяналт шалгалт, зохицуулалтыг хийж ирсэн. 2019 оны 10 сарын 10-ны өдөр батлагдсан Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах хуулиар хоёр чиглэл мөнгө угаах чиглэл дээр нэмж ирсэн. 

Өнгөрсөн жил Санхүүгийн зохицуулах хороо нийтдээ 144 хүний орон тоотойгоор явж ирсэн. 2020 оны төсөв дээр яг энэ мөнгө угаах чиглэл дээр 10 хүн нэмэгдээд одоо 254 албан хаагчтай байхаар энэ жилээс ингээд шинэ төсвийн хуваариар явж байгаа. 
Нийт Санхүүгийн зохицуулах хорооны зохицуулалтын салбар 3100 орчим, одоо өнөөдрийн байдлаар зохицуулалттай этгээд үйл ажиллагаа явуулдаг. Даатгалын төлөөлөгч, компани, хувьцаат компаниуд, брокер, диллерын компаниуд, банк санхүүгийн байгууллага, хадгаламж зээлийн хоршоо гээд. 

Шинэ энэ хоёр төрөл буюу одоо бизнесийн бусад төрөл буюу үл хөдлөх хөрөнгийн зуучлал, алт, үнэт эдлэлийн арилжаа эрхлэгчдийн үйл ажиллагаанд хяналт тавих энэ хоёр чиглэл нэмэгдсэнээр манай дээр бид нар дээр яг энэ албан ёсны бүртгэл байдаггүй. Улсын бүртгэлийн байгууллагаас авч байгаа судалгаагаар 6000 орчим тийм алт, үнэт эдлэл, үл хөдлөх хөрөнгийн үйл ажиллагаа эрхэлдэг аж ахуйн нэгжүүд байгаа гэсэн ийм тоо байгаа. 

Тэгээд Статистикийн хороотой бид нар хамтын ажиллагааны гэрээ байгуулаад судалгаа, статистикийг нь гаргуулж байгаа. Хөндлөнгийн үнэлгээний байгууллагаар үнэлгээ хийлгэж байгаа. 

Тэгэхээр дахиад ийм хэмжээгээр зохицуулалтын салбар буюу зохицуулалттай этгээдийн тоо нэмэгдэж байгаа. 

Х.Нямбаатар: Ц.Мөнх-Оргил гишүүн асуултаа нэмж тодруулах уу? Хариулт болсон уу? 
Т.Жамбаажамц: Би дахиад нэмээд яая. Ерөнхийдөө хууль батлагдсан хуулийг Санхүүгийн зохицуулах хороо хариуцаж хэрэгжүүлэхээр байгаа. Тэгээд одоо өнөөдрийн бүтцээр манай дээр Хяналт шалгалтын газар дээр мөнгө угаах, терроризмыг санхүүжүүлэхтэй тэмцэх нэг байгуулсан ажиллаж байгаа. 10 хүнтэй. 

Цаашид зайлшгүй энэ том салбар нэмэгдэж байгаатай холбогдуулаад энэ өнөөдрийн бүтэц, орон тоогоор бүрэн хяналт тавиад явахад хүндрэлтэй асуудал үүсэж байгаа. 
Нөгөө талаас манайд энэ бол зөвхөн манайх бол зөвхөн Улаанбаатар хотод л юутай. Орон нутагт салбар нэгж байдаггүй. Тийм учраас энэ мөнгө угаах ажил орон нутагт бол энэ чиглэлийн үйл ажиллагаан дээр хяналт тавих асуудал дээр нэлээн хүндрэл үүсэх тийм байдал байгаа. Гэхдээ бид нарын хувьд бол энэ өнөөдөр батлагдсан хуулийн хүрээнд эхний ээлжинд одоо өнөөдөр энэ хууль ингээд батлагдвал аж ахуйн үйл ажиллагааны тусгай зөвшөөрлийн хуульд хоёр чиглэлийн үйл ажиллагаа тусгай зөвшөөрөлтэй болсноор манайх тусгай зөвшөөрлийг нь олгоод үйл ажиллагаанд эхний ээлжинд хяналт тавиад бүртгэлжүүлээд тусгай зөвшөөрлийг олгоод явахаар ингээд ажиллаж байна. 
Х.Нямбаатар: Наадах чинь чиглэл нь аягүй олон чиглэлд хяналт тавихаар юм билээ шүү дээ. Тийм учраас Ц.Мөнх-Оргил гишүүн асуулт асуугаад. Та хэд чадах уу гээд байгаа байхгүй юу. 

Энэ сая, дөнгөж сая төсөв батлагдахад та нар тэгээд саналаа Сангийн яаманд орон тоогоо нэмэгдүүлье. Энэ чиглэлээр саналаа өгсөн юм уу? Дараа нь ингээд Та нар Байнгын хороон дээр, чуулган дээр орж ирээд одоо харин л дээ гээд тийм нэг эргэлзсэн орон тоо хүрэх үү, үгүй юу гэсэн ийм утгагүй юм ярьж болохгүй шүү. 
Ц.Мөнх-Оргил гишүүн асуултаа тодруулъя гэж байна. 

Ц.Мөнх-Оргил: Сая Т.Жамбаажанцан даргын хэлсэн тоонууд үнэн бол одоо ингээд 2002 оноос 154 хүнтэйгээр 3 мянга дээрээ бараг 6 мянган субьект нэмэгдэх нь байна шүү дээ. Хяналтын обьект. 

Тэгэхээр 154 хүнтэй 9 мянган обьект хянах тухай асуудал яриад байгаа юм л даа. Тэгэхээр мэдээж одоо хяналт тавьдаг хэлбэрээрээ та нар очоод л, үзээд л бүх юманд нь хутгалдаад одоо байх юм бол энэ 154 хүн хаана ч хүрэхгүй. 
Тэгэхээр зүгээр Хууль зүйн байнгын хороо энийг нэг судалж үзмээр юм шиг санагдаад байгаа юм. Энд жишээ нь энэ 9 мянган обьектэд одоо хяналт тавилаа гэхэд зөвхөн мөнгө угаах болон терроризмыг санхүүжүүлэхтэй тэмцэх хуулийг хэрэгжүүлэх зорилгоор хяналт тавьж байгаа нэлээн хэдэн субьектүүд байгаа шүү дээ. Тэр нь тэгэхээр одоо юу гэдэг юм үйл ажиллагаанд нь хяналт тавих биш ганцхан тэр мөнгөний урсгал санхүүжилттэй холбоотой, гаралт гарч байгаатай холбоотой л асуудал хяналт тавьж байгаа юм чинь. 
Тэгэхээр энэ нөгөө.../минут дуусав/
Х.Нямбаатар: Ц.Мөнх-Оргил гишүүний гаргаж байгаа энэ санал бол маш чухал. Энэ бол бид нарын л хамтын ажил. Бид нар яавал хурдан саарал жагсаалтаасаа гарах вэ. Цаашид бид нар яавал энэ мөнгө угаах, түүнийг санхүүжүүлж байгаа үйл ажиллагааг таслан зогсоох вэ, терроризмтой яаж тэмцэх вэ гэдэг л энэ асуудал бол зөвхөн нэг Санхүүгийн зохицуулах хорооны ажил гээд Хууль зүйн яам хуулийн төслийг нь батлуулж өгчихөөд лаахайдаж хаях биш эргээд энэ хуулийн хэрэгжилтийг хангахад адил төрлийн чиг үүрэгтэй байгууллагуудыг өөр хооронд нь яаж уялдуулах вэ. Энэ хуулийн хэрэгжилтийг хангахтай холбоотой ийм авах арга хэмжээний талаар тогтоолын төсөл хүртэл бэлдэж болох ийм зохион байгуулалтын арга хэмжээ авах талаар. 

Эргэж энэ хууль батлагдсаны дараа. П.Сайнзориг дарга аа. Эцсийн найруулга сонсмогц хэдүүлээ эргэж нэг яг энэ бүрэлдэхүүнээрээ энэ хуулийг хэрэгжүүлэхтэй холбоотой ямар арга хэмжээ авч ажиллах вэ. Энэ чиглэлийн байгууллагуудыг яаж өөр хооронд нь ажлын уялдааг нь хангах вэ гэдэг чиглэлээр ажил зохион байгуулъя. Энэ сая Ц.Мөнх-Оргил гишүүний гарсан санал бол маш чухал санал шүү. 
Сангийн яам дангаараа бас энэ дээр. Танай сайд чинь энэ ажлын хэсгийг ахалж байгаа. Тийм үү. Тэгэхээр энэ ажлын хэсгийг ахалж байгаа сайд, бусад энэ чиглэлийн тагнуул, бусад цагдаагийн байгууллага, хууль хүчний байгууллагууд яаж эдний тэр 6 мянган субьект, 9 мянган обьект дээр хяналт тавихыг энэ 154 хүнтэй бүрэлдэхүүнтэй хамжиж хийх вэ гэдэг дээр л хэдүүлээ цаашаа ярилцъя гэж байна шүү. Ойлгомжтой юу. 
Ш.Раднаасэд гишүүн. 

Ш.Раднаасэд: Энэ нөгөө одоо FATF-аас өгсөн 40 зөвлөмж чинь одоо энүүгээр ингээд дуусчихаж байгаа юу? Одоо яг энэ хуулиуд батлагдаад нөгөө шалгуурууд байгаа шүү дээ. Критерүүд тавьсан. Хангалттай биелсэн, биелээгүй, хагас дутуу хийсэн ингэсэн ч гэдэг юм уу. Одоо яг эд нар батлагдсанаар одоо хэдэн хүн нь ингээд дуусаж байгаа юм. 

Хоёрдугаарт, тэр 40 дотор чинь энэ мөнгө угаахтай холбоотой гэмт хэргийн шалгалтын юм бас явдаг. Тэр юмнууд ер нь одоо ямар түвшинд явдаг юм бол. Цагдаагаас хүн байгаа юм уу? Байхгүй байгаа юу? Монголбанк дээр тийм мэдээлэл байгаа юу? Зохицуулах юун дээр. Мэдээллийн албан дээр. 

Х.Нямбаатар: Асуулт болсон уу? Ш.Раднаасэд дарга аа. 

Ш.Раднаасэд: Тийм. Ийм хоёр асуулт л байна л даа. 

Х.Нямбаатар: 4 дүгээр микрофон. Ажлын хэсэг. 

Т.Дуламсүрэн: Сайн байцгаана уу? Санхүүгийн мэдээллийн албаны дэд дарга Т.Дуламсүрэн байна. 
FATF-ийн 40 зөвлөмжийг 2 төрлийн юугаараа хяналт шалгалтыг нь хийж байгаа. Нэг нь болохоор 40 зөвлөмжийнхөө техникийн хэрэгжилт буюу яг одоо хууль журам, тогтолцоо байна уу гэдгээр үнэлгээ хийж байгаа. Тэрүүгээр бид нар 2018 оны 8 сарын Ази, Номхон далайн бүсийн хурлаар бид нар 40 зөвлөмжөөс 35-ыг нь хангалттай хэмжээнд биелүүлж байгаа. 5 зөвлөмж дээр бид нар дутагдалтай юм байгаа. Тэгэхдээ яах вэ бүх улсууд 40 зөвлөмжийг бүрэн хэрэгжүүлдэг гэсэн юм бол бас байхгүй. Бид нар ерөнхийдөө нэлээн хангалттай түвшинд техникийн хэрэгжилтийн хувьд хүрсэн байгаа. 
Тэр дутаж байгаа 5 зөвлөмжийн одоо нөхөх хэмжээний юунууд бол энэ хуулийн юунд ороод явж байгаа. Энэний дараа дутаж байгаа хамгийн том юм нь тэр ашгийн бус байгууллагатай холбоотой хууль эрх зүйн зохицуулалт. Тэр ашгийн бус байгууллагын мөнгө угаах, терроризмыг санхүүжүүлэхтэй тэмцэх, урьдчилан сэргийлэх үйл ажиллагаатай холбоотой бүхэл бүтэн нэг том зөвлөмж бол тэр чигээрээ нэлээн дутагдалтай явж байгаа. 

Техникийн хэрэгжилтээс гадна мөнгө угаах, терроризмыг санхүүжүүлэхийг 11 шууд хэрэгжилт буюу одоо яг бодит үр дүн яаж гаргаж байна тэрүүгээр 11 үзүүлэлтээр үнэлдэг. Энэ 11 үзүүлэлтээс Монгол Улс 4 дээр нь хангалттай арга хэмжээ авч чадахгүй байна, хангалттай үр дүн үзүүлж чадахгүй байна гэдэг үнэлгээг 2018 оны 10 сараас FATF-аас өгсөний үндсэн дээр бид нар энэ саарал жагсаалт буюу энэ стратегийн дутагдалтай улс орнуудын жагсаалтад орсон байгаа. Энэнээс гарах арга хэмжээг бид нар Засгийн газраар төлөвлөгөө батлуулаад энэнийхээ хүрээнд энэ ажлыг хийгээд явж байгаа. Ажлын хэсэг бол яг энэ өдрүүдэд Бээжинд энэ саарал жагсаалттай холбоотойгоор эхний тайлангаа танилцуулах гээд яг Бээжинд оччихсон ажиллаж байгаа. Баярлалаа. 
Х.Нямбаатар: Асуулт асууж, хариулт авч дууслаа. 

Хууль тогтоомжийн хооронд зөрчилдөөн үүсээд байгаа учраас нэг ийм зарчмын зөрүүтэй нэг санал гарсан юм. Энийг дэгийн тухай хуульд зааснаар гуравны хоёроос дээшхи саналаар дэмжигдсэн тохиолдолд энэ санал авагдана. 

Тэгээд би энэ зарчмын зөрүүтэй саналыг уншъя. Улсын Их Хурлын чуулганы хуралдааны дэгийн тухай хуулийн 23.2.2-т заасны дагуу хураалгах санал. 

1.Төслийн 2 дугаар зүйлийн “хуулийн” гэсний дараа 4 дүгээр зүйлийн 4.1.9 дэх заалтын “хуульч” гэсний өмнө “өмгөөлөгч” гэснийг хасах. Санал гаргасан Улсын Их Хурлын гишүүн Х.Нямбаатар. Санал хураая. 

Уначихлаа. Л.Энхболд гишүүн санал гаргах уу? Л.Энхболд гишүүний микрофоныг өгье. 

Л.Энхболд: Сая манай гишүүд бас эргэлзээтэй байж байгаад энэ техникийн, зарим нь техникийн саатлаас болоод энэ асуудал унах шиг боллоо. Энэ асуудал дээр дахиж санал хурааж өгнө үү гэж горимын санал гаргаж байна. Баярлалаа. 

Х.Нямбаатар: Л.Энхболд гишүүний гаргасан горимын саналаар санал хураалтыг. 

Л.Энхболд гишүүний гаргасан горимын саналаар санал хураая. Санал хураалтыг хүчингүй болгоё гэсэн санал хураалт. 

Л.Энхболд гишүүний гаргасан санал дэмжигдлээ. 81.8 хувиар. 

Тийм учраас зарчмын зөрүүтэй саналаар дахин санал хураая. Санал хураалт. 

81.8 хувийн саналаар уг санал дэмжигдлээ. 
Гишүүд асуулт асууж, хариулт авч, санал хурааж дууслаа. 

Чуулганы нэгдсэн хуралдаанд Байнгын хорооны санал, дүгнэлтийг энэ чинь хэн танилцуулаад байлаа. Ж.Ганбаатар гишүүн танилцуулъя. 

Байнгын хорооны хуралдаанаар хэлэлцэх асуудал хэлэлцэж дууссан тул хуралдаан хаасныг мэдэгдье. Гишүүдэд баярлалаа. 
Дууны бичлэгээс буулгасан:

